
Luca Melchior

11.1. Introduzion

I articui a fasin part dai modificadérs nominai e in particolar di chei che si definissin
determinants, che a concuardin in numar e gjenar cul sostantif che si riferissin. A delimitin la
estension referenzial dal sintagme nominal, che di chel a fasin part, specificant se il sintagme
nominal si riferis a une classe di referents o dome a cualchidun dai siei membris e, in chest
cas, se chei referents si puedin identifica o no tal contest dal discors. I articui si doprin cui
nons comuns, ma ancje cuntune serie di nons propris (viot sot), cun acronims e siglis, agjetifs,
averbis, verps, e v.1., nominalizats par conversion, tant che in (1)-(3):

(1) Cussi il gniif e il biel a somein lassd spazi al brut e ... al antic, cemiit che al scriveve
Pascoli (M. Stolfo, «Identita culturale del Friuli»...o gnove (e vecje) disidentitdt?, 2015)

(2) E la s6 opare di ogni di e jere tant che il ribati di ché vos che la di la, in prime, e
cjantave lis silabis cui fruts (D. Virgili, Paisanis, 1984)

(3) Far East Film e je une manifestazion nassude tal 1999 cuntun glorios precedent tal
1998, cuant che il C.E.C. al decide di concentrd la sé atenzion su la cinematografie di Hong
Kong (F. Rossi, Far East Film, la Asie a Udin, 2003)

Par furlan, come in chés altris lenghis romanzis e in diviersis altris lenghis, 1 articui si
puedin dividi in dds categoriis: a) articui definits (intes gramatichis tradizionals ancje: articui
determinatifs) e b) articui indefinits (intes gramatichis tradiziondls ancje: articui
indeterminatifs).

(4) 1l libri al é su la taule
(5) Un libri al é su la taule

Par furlan, come in chés altris lenghis romanzis e in diviersis altris lenghis dal mont,
I’articul indefinit al derive di un pont di viste etimologjic dal numeral un, e cun chel al coincit
di un pont di viste formal. L’articul indefinit al presupon ancjemo il valér numeral, che pero
al pues jessi cancelat (v. Renzi 1976, 16), v. (6) vs. (6a):

(6) mi covente un libri (e no doi)
(6a) mi covente un libri (e no un cuader)

Par furlan, sedi i articui definits che chei indefinits a puedin in part cumbinasi cu lis
preposizions semplicis par forma preposizions articoladis (cul inseriment di un -7- epentetic):
par es. (7) in-+un > intun; (8) su+une > suntune.

I articui definits par furlan a son:

singolar | plural
masculin | i/ i

L
feminin la lis

L’alomorf /” pal masculin singolar si dopre denant di nons o di altris elements dal
sintagme nominal che a tachin par vocal, come in (9) /'orcolat.

Par ce che al tocje 1l feminin singolar, la elision de vocal devant di nons o agjetifs che a
tachin cuntune vocal e je pussibile, no obligatorie, plui probabile se la peraule che e ven dopo
e tache cun a-.

Di un pont di viste diatopic, lis formis a puedin cambia: duncje, pal masculin singolar si
an ancje el, al (dutis dos lis formis presintis in diviersis localitats dal Frial central, par esempli
Tavagna, Pagna, Feagne pe prime, Tarcint, Lauca di Pavie di Udin e Zira la seconde) e /u (cun
elision de vocal denant di nons o agjetifs che a tachin cun vocal, che si cjate par esempli a
Paular, v. Rizzolatti, Bais, Beninca, Poletto 1998, 39, 41) e pal plural ju (p. es. Paular, Alte
Val di Guart). Lu e ju si cjatin tai tescj furlans antics, perd vué a son limitats a pocjis varietats
o a espressions fissis tant che pa lu miei e ducj ju doi (variante di ducj i doi), ancje chés
marcadis di un pont di viste diatopic. Pal feminin si cjatin ancje il singolar /e e 1 plurai /as, les
(ancje tal Frial central) e /i (tal Fridl central, ma in particolar te Diestre Tiliment).

I articui indefinits furlans a son:

singolar

masculin | un

feminin une

Tal furlan antic al jere presint ancje 1’articul indefinit plural wuns, in di di vué pdc
slargjat, e doprat dome denant di espressions numerals cardinals, dula che al cjape il significat
di ‘cirche, su par ju’ (no invezit, come in cualchi varietat ocitane e iberoromanze, il significat
di ‘un par’):

(10) Une di al vigni un siér di Udin, un ciert Tite, a comprd uns dés cestis e a ordend
un caratel e une podine grande (A. Covazzi, Jacum dai zeis, 2000)

A nivel local, I'articul indefinit feminin singolar al pues jessi une o un. Ancje 1’articul
indeterminatif feminin singolar al pues jessi sogjet a elision de vocal final prime di sostantifs
o agjetifs che a tachin cun vocal.

La oposizion tra articui definits e indefinits si pues riassumi in tiermins di a) oposizion
classe vs. membri' e di b) oposizion cognossiit vs. gniif.

! Chest nol viil di che ancje Iarticul definit nol puedi indicA membri, ma culi e interven la seconde
oposizion.

La prime oposizion si pues viodi tai esemplis (11) e (12), dula che tal prin I’articul
definit al compagne un sostantif che al indiche dute la classe dai referents pussibii, invezit tal
secont I’articul indefinit al indiche un s6l individui de classe (v. Renzi 1976, 6-8 pal talian):

(11) 11 computer al a cambidt il nestri miit di lavord
(12) O ai comprdt un computer gniif

In (13) e (14) la oposizion invezit ¢ je tra dat (13) e gnif (14):

(13) 11 panin mi a plasiit
(14) O ai mangjat un panin

Intant che (13) al presupon che a sedin cognossincis condividudis sul panin, (14) al
rispuint ae domande “Ce isal sucedit?”, introdusint duncje elements gnifs — ’articul indefinit
al segnale duncje che no si domande al scoltador di individua il referent dal non o dal
sintagme nominal — tal cas che chel al sedi specific, al € un sdl referent, cognossit di cui che
al fevele, che al puedi sodisfa la descrizion dal sintagme nominal. L is dal articul definit al
indiche duncje che cui che al scolte al ¢ in stat di individua il referent indicat dal sintagme
nominal, intant che 1’is dal articul indefinit al introdas un referent che la s6 identificazion no
ven domandade dal scoltador; tal {is specific il referent pussibil al ¢ dome un, cognossit di cui
che al fevele, tal 4s no specific a son plui referents che a puedin corispuindi ae descrizion
dade tal sintagme nominal (v. Salvi/Vanelli 2004, 143).

Sedi I’articul definit che 1’articul indefinit a son compatibii cul {is di agjetifs nominai tal
sintagme nominal, includGts chei che a indichin possés, ma no cui dimostratifs e cui
indefinits, fiir che pe ecezion di cualchi.

(15) I siei a fasevin i contadins, a vevin un bon teren e cul lavora si le campavin (C.
Percoto, L 'oselador, 1863)

(16) Ben, il biel pais di Bre¢a come comune al é sot Murus (R. Puppo, Magari ancje,
1983)

(17) Nikolai, che al é un cualchi pas indaiir de clape, al capis dai mots ce che a vuelin
fd (A. Moretti, Neveade, 2015)

11.1. Articul definft

11.1.1. Definitece e deijssi

L™is dal articul definit al € sogjet dome ae cundizion di no ambiguitat, che e previét che
il referent (singul o classe), al sedi univoc. Tant che osservat di Vanelli/Renzi (1995, 337) pal
talian, ancje par furlan 1’articul definit al condivit cui dimostratifs chest e chel la carateristiche
de definitece. Cheste e informe il scoltador sul fat che il referent determinat apont dal articul o
dal dimostratif al € cognossfit e individuabil. L articul definit dut cas nol furnis informazions
di gjenar deitic. Chel al permet di identifica il referent su la fonde des cognossincis comunis
tra locutor e interlocutér, cence pero che il stes referent al vedi par fuarce di jessi stat
introdustit tal spazi di cognossince a l6r comun intun ciert moment e che 16r a puedin
ricostrui. L’articul definit al ¢ compatibil cun di plui cun diviers gjenars di interpretazion, o
ben cu la indicazion de classe, des cognossincis comunis gjenerals e de reference moltiplicade
(viot sot), parcé che e domande dome che il referent al sedi identificabil in gjeneral di bande
dal interlocutor (v. Vanelli/Renzi 1995, 340). Su la indicazion de classe e des cognossincis
comunis si a dit prime; la reference moltiplicade e je pussibile in (kj):

(18) Puartait il libri

In (18) di fat, datir dal contest, i/ /ibri al pues jessi interpretat tant che un ciert libri, e
dome un, o al pues vé un referent multipli, o ben indica che ognidun dai interlocutors al a di
puartd il so esemplar dal libri indicat. Ché interpretazion no je, in gjeneral, inviade dal
dimostratif, almancul che il so valor deitic nol vegni neutralizat.

A diference dai dimostratifs, 1’articul definit nol pues introdusi un sintagme nominal
cun valor anaforic cuant che I’antecedent al € un iperonim dal sintagme nominal introdusit
dal articul (v. (19); se il referent dal antecedent al ¢ al plural, chel Gs al & invezit pussibil (v.
20):

(19) *O ai mangjdt un dolcut. Il strudel mi e pardabon plasiit
(20) O ai mangjat i dolguts. 1l strudel mi é pardabon plasiit

Si pues slargja al furlan ce che al ¢ stat rilevat di Vanelli/Renzi (1995, 342-343) pal
talian: 1’Gs dal articul definit al ¢ pussibil dome cuant che il riferiment nol ¢ ambigui, nancje
di un pont di viste pragmatic, il referent al ¢ duncje significatif, o ben prominent in maniere
particolar, tal contest li che si a la situazion comunicative gnove.

In cualchi espression temporal, 1’articul definit al corispuint a un dimostratif prossimal,
tant che in (21):

(21) jenfri il més (‘jenfri chest més’)
11.1.2. Os cui nons propris

Tal ambit de antroponimie, 1 nons di solit no son compagnats dal articul definit. Cui
cognons al ¢ frecuent 1’Gs dal articul definit, sedi al singolar (in particolar feminin) che al
plural:

(22) In place o ai viodude la Fachine
(23) I Cechins a son a sta tal Borc di Vuere
(24) Al e stat il Margarit a puartdti il libri

Cognons al plural compagnats dal articul definit a puedin indicd une famee concrete o
un cjasat, tant che in (25)

(25) Cun ché di slargja la lér influence su dute la Patrie, i Savorgnans a svilupin une
politiche dinamiche, ancje dal pont di viste economic, che ju puarte a poid i popoldrs e lis
comunitdts rurals intai scuintris cu la nobiltat feuddl (C. Puppo, Il Friiil de Joibe Grasse dal
1511,2011)

In tancj cas, I’articul definit al ven preponit ancje a di un titul, ancje chel metit prime di
un (pre)non, un cognon o non € cognon), come p.e. in (26) e (27):

(26) Il progjet — al spieghe il professor Dovier — si ocupe dal studi de otimizazion de
distribuzion de energjie eletriche prodote des centrdls di cjase [...] (C. Minuzzo, Gotis di
sience 1,2014)

(27) Dusinte dirigjents a son daiir a riva di dut il Friiil e l'inzegnir Zarabara al é daiir
a controld il discors principdl, che i vierzara lis puartis de Cjamare di Cumier¢ *

Al pues pero mancja cuant che il titul prepontt al sedi di gjenar religjos e denant dal
titul nobiliar re; in chest cés, e somee decisive la unicitat dal referent.

L’articul definit al ven doprat ancje pai sorenons:

2 http://www.sihappy.it/contenuti/inserzioni/Programma-Pagine-singole-Estate-14 104561a.pdf.

(28) 11 Corean al jere mariddt dos voltis
(29) Al e stat il Margarit a puartati il libri

2332222000

Cui toponims, 1'Gs dal articul definit al ¢ obligatori cui nons di regjons, stits e
continents:

(30) il Venit

(31) il Staiar

(32) la Gjermanie

(33) la Romanie

(34) la Afriche

E je cualchi ecezion tant che, par esempli, Israél, Cuba, Cipri, Haiti e v.1.

bl

(35) 1l Pordenon al piert ma nol fas la vitime sacrificdl pe fieste de promozion dal
Lecce?

(36) L'Udin al a rapresentdt simpri pai siei tifos, di la de passion pai siei colors, un
pont di agregazion fuarte dal sens di identitdt e apartignince *

(37) 1l Cosean al zuie in seconde categorie

Tal ambit dai idronims, 1 nons di cors di aghe a domandin 1'iis dal articul definit:

(38) il Tiliment
(39) la Livence
(40) il Cuar

Ancje 1 oronims ‘niits’ a son precedts dal articul:

(41) Il Concolan e jé une mont logade in Cjargne, tai comuns di Ravasclét, Sudri e
Davdr >

(42) Di ca il Plauris e po il Cjampon, di la da I'aghe il San Simeon e plui ju il Naruint,
come grandis murais, a sierin la valade (Glemone intes leiendis, 2004)

11.1.3. Articul e possessifs

L’argoment al ven tratat tal cjapitul 13.4, dula che si rimande.
11.1.4. Us particolars

11.1.4.1. La sabide e v.i.

Espressions temporals formadis dal articul definit e dal non di une di de setemane, se no
son dopradis cun valor referenzial concret, a indichin abitualitat/iterativitat, v. (43):

(43) Ai 19 di Lui e ai 30 di Avost la rassegne, che e lara indenant fin ai 27 di Setembar
il vinars e la sabide des 8 aes 11 di sere, si rinfrescjara par vie che i artiscj a cambiaran lis
oparis in mosire (E. Adami, Armoniis di ponts in moviments, 2008)

3 https://lidrisebutui.wordpress.com/category/ale-pordenon/

4 https://arlef.it/progjets/udinese-calcio/

5 https://www.wikiwand.com/fur/Concolan

11.1.4.2. Indicazion de ore

Intes espressions che a indichin la ore, si dopre ’articul definit feminin, al singolar in /a
une, plural in chei altris cas. Se la indicazion de ore ¢ je introdusude de preposizion a, dut cas,
I’articul al pues jessi ometit. L’articul al mancje ancje cuant che la indicazion de ore e je
introdusude di for-.

(44) Si cjatin a lis nif
(44a) Si cjatin a nilf

11.2. Articul indefinit

11.2.1. Os e valérs

L’articul indefinit al ven doprat, come che si a viodit parsore, par introdusi un gnif
referent tal discors o par meti une reference a alc o a cualchidun che nol ¢ identificat in
maniere specifiche:

(45) Al e rivdt un frut. No lu ai cognossiit daurman.
(46) Al a comprade une cjase

L’articul indefinit al & doprat dispeés in costruzions predicjativis cul verp jessi/sei:

(47) Al jere un zuiador di balon
(48) E jere une femine une vore inteligjente

11.2.2. Us cui nons propris

Ancje I’articul indefinit, tant che |’articul definit, ma cun funzions diviersis, al pues jessi
doprat cui nons, cun non+cognon o in costruzions cun titulHnon+non. Chel al va a segna che
la persone che e a chel non no je cognossude di cui che al fevele, v. (49). Cui nons, i cognons,
non+cognon o titul+non+cognon (o ancje titul+cognon o titul+non) se a chescj ur vegnin datr
altris determinazions, al va invezit a indica une particolar predisposizion, cualitit o emozion
de persone che e costituis il referent, tant che in (50); in chest sens si pues doprd ancje cui
toponims (v. (51):

(49) E a telefondt une Marie, ti cirive, e torne a clama plui tart

(50) Mi plasares invezit di une peraule no tant fasint un ritrat dal om, autonomist e
predi dai siei timps (30.11.1920 — 18.11.1986) ma pluitost, vintlu cognossiit, presentant une
semencute di un pre Checo predi autonomist e om in chest 2008 °

(51) intal cir il cjalt di une Udin penze di furlanetdt, emozions, lagrimis dolzis e tancj

[...]7
L’articul indefinit al pues jessi doprat cui cognons (mancul dispés cui nons) in
espressions di valér antonomastic (‘cualchidun de impuartance di ...”), tant che in (52):

(52) Arnalt no si pues di che al sedi un profete dal Friiil come un Marchi, un Tellini, un
Marchet, un Beline 8

6 https://www.glesiefurlane.org/pdf/pre checo placerean.pdf

7 https://www.contecurte.eu/2017/01/la-moscje/

§ https://www.lapatriedalfriul.org/ricuart-un-dai-nestris/

In fin, cuant che par metonimie 1’onomastic al va a segna la opare dal autor o un altri
prodot peat a di chel, il deonomastic che al ven fiir si compuarte tant che non comun e al pues
duncje jessi compagnat di un articul indefinit.

2322222000

11.2.3. Us particolars

L’articul indefinit si dopre in sintagmis nominai ogjet diret che a fasin part di frasis
esclamativis li che a son esprimudis emozions, sintiments o sensazions, che a risultin
intensificadis:

(53) Al veve une fote!
(54) Marie e a une fam che e mangjares un purcit intir

Si cjate Darticul indefinit ancje in costruzions dal gjenar AGIJpconorazon
xecatvElTditarticul indefinit+non o Np+conorazion vecamvijtditarticul indefinit+non, cul valor di
esclamazion:

(55) Antipatic di un vieli!
(56) Insemenide di une femine!
(57) Coion di un bausdr!

11.3. Nons cence articul (bare nouns)

I nons di masse e 1 plurai indefinits a puedin jessi doprats cence jessi compagnats dal
articul, finit o indefinit, e a son duncje ‘niits’, tant che in:

(58) Aghe indi e
(59) Tiere claps savalon tiere (S. Moratti, Donald dal Tiliment — Cjaminant, 2000)

Bare nouns si cjatin ancje in tancj elements fraseologjics, in particolar in diviersis
colocazions, ma ancje in peraulis polirematichis e in cualchi proverbi.

L’articul al mancje in colocazions cul verp vé cun datr un non che al pant une sensazion
fisiche (fam, sét, frét, sium) o psicologjiche (pédre, gust, voie). In gjeneral a puedin rinunzia
facilmentri al articul nons no contabii, sedi astrats che concrets; mancul di frecuent al pues
sucedi ancje pai nons contabii astrats, massime se al plural:

(60) Tal pais cjadiit tes sgrifis dal Re Erode no jere plui ni justizie ni sigurece, ma
caprici pardut e prepotence (C. Percoto, La maledizion dai luvins, 1863)

(61) Ma in plen, pocje o trope, fam a 'nd jere pardut (R. Puppo, Magari ancje, 1983)

(62) Ches altris a son dome ecezions, iregolarildts, erors intenziondi o sfuarcaduris che
si slontanin de realizazion normal propit par marcd un passa¢ dal test o par dai un efiet
particoldr al viers (P. Roseano, La division in silabis dai sufis -sion e -zion tal Grant
Dizionari Bilengdl Talian - Furlan, 2009)

Ancje in sintagmis introdustits di di cun valor final (63), modal o destinatif (64), cun
sostantifs che a segnin une fase de vite, cun valor temporal (65) (66) o in sintagmis che a
indichin il material (67) al mancje ’articul:

(63) cjan di cjace

(64) fd di president

(65) di frut

(66) di vieli

(67) une cjamese di lin

Intes espressions dal gjenar (68) feveld (par) todesc, (par) francés, (par) sloven e v.1. di
regule no si dopre ’articul (ma al e pussibil (68a) feveld il todesc, il francés, il sloven).

L’articul no si dopre cui nons dai dis (almancul che non si vueli indica
iterativitat/abitualitat) e dai més.

L’articul no si dopre po dopo pai tiermins doprats in contescj metalinguistics tant che in
(69) e (70):

(69) Cemiit si disial ‘gjat’ par todesc?
(70) ‘Cjan’ par sloven si dis pes

Tra lis colocazions li che I’articul si pues dopra in maniere facoltative o che al mancje,
si notin diviersis di gjenar inacusatif, cun sogjet postverbal, tant che in:

(71) Al criche (il) di

(72) Al jeve (il) soreli

(73) Al va a mont (il) soreli
(74) Si bone (il) soreli

(75) Al jentre + non di més
(76) E je jessude messe
(77) Al ven gnot

(78) I e vigniit imbast

In altris cas a son coinvolziits verps di moviment (in sens larc):

(79) ld a braide, a jespui, a messe, a mulin, a passon, a scuele, a vore, in barcje, in
machine

(80) salid fiir di jespui

(81) mena a passon

(82) torna di passon, di vore
(83) mandd a vore

(84) metisi a vore

E in fin:

(85) Sund jespui
(86) cjapd messe
(87) jessi a vore
(88) lassd vore

L’articul al mancje ancje in diviersis costruzions copulativis tant che tai prossims
esemplis:

(89) Al e mestri
(90) Le an fate presidente
(91) Al devente predi

11.3. Articul partitif

Te categorie dai articui al pues jessi considerat ancje chel che al & definit articul partitif
— probabil talianisim —, format de preposizion di cun datr 1’articul definit (pe forme sintetiche
v. sot). L’Gs al singolar al ¢ avonde rar e limitat a sostantifs no contabii e coletifs; al plural al
segne une cuantitdit no precisade dal referent, cuntun valor simil a di chel dal articul
indeterminatif:

(92) O ai mangjat dal pan (ma plui comun: O ai mangjdt un toc/un poc di pan)

(93) I ai dade da la aghe (ma plui comun: / ai dade un pocje di aghe)

(94) Nol jere tant svelt e cualchidun si divertive ancje a fdi dai scherg¢s (A. Covazzi,
Jacum dai zeis, 2000)

11.4. Preposizions articoladis

Par furlan, I’articul — definit o indefinit — al pues fondisi cu la preposizion che al a
denant — cu la ecezion de preposizion fra — in formis sintetichis clamadis par tradizion
preposizions articoladis. Dut cas, intant che cul articul definit e je propit une fusion, intes
formis cun articul indefinit e je univerbazion cu la zonte di un -/- epentetic tra preposizion e
articul. Lis formis sintetichis cul articul feminin a son di regule variantis libaris des formis
analitichis, li che preposizion e articul no si fondin:

Prep. | il,I’ la i lis
forme forme forme forme forme forme forme forme
sintetiche | analitiche | sintetiche analitiche sintetiche | analitiche | gnietiche analitiche
di dal - de (dial. di) | dala dai - des (dial. das) da lis
a al - ae (dial. e) ala ai - aes (dial. as, es) a lis
in intal - inte, te, ta inta la, ta la | intai, tai - intes, tes inta lis, ta lis
cun cul - - cula cui - - cu lis
su sul - - su la sui - - su lis
par pal paril pe (dial. pa) | pala pai pari pes (dial. pas) pa lis

Prep. | un une
forme forme forme forme
sintetiche | analitiche | sintetiche analitiche

di - di un - di une

a - aun - alne

in intun, fun - intune, tune -

cun cuntun - cuntune -

su Sumntun - sSuntune -

par - par un - par e

Al ¢ clar che lis formis analitichis a doprin, intes diviersis zonis dialetals, 1’articul
slargjat sul puest.

Al ¢ interessant fa cas che la forme 7@ e ven tornade a analiza tant che preposizion
[ ]

semplice e doprade cun sintagmis nominai determinats cul significat di ‘in” (v.
Beninca/Vanelli 2015, 395, Vicario 1995):

(95) E cui forial a fami tant pati, a fami dam ta cheste maniere? (C. Puppo, La seconde
Irlande, 1998)

(96) E no si sintara plui, ta chel zardin, il non dai mus rivdts prins (R. Puppo, Par un
pél, 1960)

